
ப்³ரஹ்மோவாச ।
ரக்ஷ ரக்ஷ மஹாமாயே ஶரணாக³தவத்ஸலே ।
ஏதாப்⁴யாம் கோ⁴ரரூபாப்⁴யாம் தை³த்யாப்⁴யாம் ஜக³த³ம்பி³கே ॥ 57॥
ப்ரணமாமி மஹாமாயாம் யோக³நித்³ராமுமாம் ஸதீம் ।
காலராத்ரிம் மஹாராத்ரிம் மோஹராத்ரிம் பராத்பராம் 58॥
த்ரிதே³வஜநநீம் நித்யாம் ப⁴க்தாபீ⁴ஷ்டப²லப்ரதா³ம் ।
பாலிநீம் ஸர்வதே³வாநாம் கருணாவருணாலயாம் ॥ 59॥
த்வத்ப்ரபா⁴வாத³ஹம் ப்³ரஹ்மா மாத⁴வோ கி³ரிஜாபதி: ।
ஸ்ரு’ஜத்யவதி ஸம்ஸாரம் காலே ஸம்ஹரதீதி ச ॥ 60॥
த்வம் ஸ்வாஹா த்வம் ஸ்வதா⁴ த்வம் ஹ்ரீஸ்த்வம் பு³த்³தி⁴ர்விமலா மதா ।
துஷ்டி: புஷ்டிஸ்த்வமேவாம்ப³ ஶாந்தி:க்ஷாந்தி:க்ஷுதா⁴ த³யா ॥ 61॥
விஷ்ணுமாயா த்வமேவாம்ப³ த்வமேவ சேதநா மதா ।
த்வம் ஶக்தி: பரமா ப்ரோக்தா லஜ்ஜா த்ரு’ஷ்ணா த்வமேவ ச ॥ 62॥
ப்⁴ராந்திஸ்த்வம் ஸ்ம்ரு’திரூபா த்வம் மாத்ரு’ரூபேண ஸம்ஸ்தி²தா ।
த்வம் லக்ஷ்மீர்ப⁴வநே பும்ஸாம் புண்யாக்ஷரப்ரவர்திநாம் ॥ 63॥
த்வம் ஜாதிஸ்த்வம் மதா வ்ரு’த்திர்வ்யாப்திரூபா த்வமேவ ஹி ।
த்வமேவ சித்திரூபேண வ்யாப்ய க்ரு’த்ஸ்நம் ப்ரதிஷ்டி²தா ॥ 64॥
ஸா த்வமேதௌ து³ராத⁴ர்ஷாவஸுரௌ மோஹயாம்பி³கே ।
ப்ரபோ³த⁴ய ஜக³த்³யோநே நாராயணமஜம் விபு⁴ம் ॥ 65॥
இதி ஶிவபுராணே உமாஸம்ஹிதாயாம் பஞ்சசத்வாரிம்ஶாத்⁴யாயாந்தர்க³தம்

ப்³ரஹ்மணா க்ரு’தம் து³ர்கா³ஸ்தோத்ரம் ஸமாப்தம் ।
ஶிவபுராண । உமாஸம்ஹிதா । அத்⁴யாய 45/57-65॥

